
Kiam en meza Europo regis la karnavalaj frenezuloj kaj la festo logis la ho- 
mojn sur la stratojn kaj placojn, ankaŭ en Groenlando okazis jubilado, pafa- 
do de piroteknikaj©j kaj marŝado tra la stratoj, kun torĉoj en la mano. Ĉu 
kultura paraleleco .de tiel foraj regionoj? Tute ne: La groenlandanoj festis 
la jusan popolan decidon forlasi la Europan Komunumon (EK). En 1972 Groen- 
lando, apartenante - kiel simpla distrikto - al Danlando, aŭtomate farigis 
parto de la EK-teritorio spite al la plimulto groenlanda kontraŭ la eniro. 
La nova statuso de la insulego, valida depost 1979, ebligis / necesigis no- 
van referendumon nur en Groenlando. Cu por la insulanoj sekvos longa "cin- 
dra merkredo", kiel opinias EK-rondoj, tion montros la estonto.

Sed ankaŭ multaj groenlandanoj ne estis inter la jubilantoj. La kalkulado 
de la voĉoj montris, unue, relative altan procentajon da voĉdonintoj (74,9) 
kaj, due, ne tro grandan superecon de la neantoj. 12.615 groenlandanoj, t. 
e. 52 %, volas forlasi la Europan Komunumon, dum 11.18o (= 46,1 %) volas 
resti. Reprezentantoj de la plej granda partio "Siumut", cefpropagandinto 
de la foriro, esprimis, krom la gojo pri la sukceso, iometan malkontenton 
dezirinte pli klaran plimulton kiu fortigus al ili la dorson dum la posta 
traktado en la groenlanda parlamento.

Leo Tindemans, prezidanto de la Ministra Konsilio de la EK, parolas pri era- 
ro: Groenlando situas tre malproksime de la eŭropa kontinento; la groenlan- 
danoj havas mensostaton malsimilan al la nia, kaj ili ne ĉiuokaze komprenas 
la signifon de la konstruado de komuna merkato. - Rigardante el Nuuk, la 
ĉefurbo de Groenlando, oni povus diri: Li pravas; Eŭropo situas tre malprok- 
sime; la eŭropanoj havas alian mensostaton kaj ne bone konas niajn kondiĉojn 
kaj aspirojn; ni timas esti muelitaj en tiu grandega potencocentro kaj ne vo- 
las esti apendico, radeto en la giganta masino kaj ties "premoj de la faktoj".

La foriro el la EK signifas por Groenlando la perdon de la mona "subteno" 
fare de EK, kies por-kapa sumo estas multe pli granda ol tiu donata, ekzem- 
ple, por suda Italio. Aliaflanke, la eksigo de Groenlando signifas por la EK 
perdon de valoraj fiŝkaptejoj kaj malfaciligon de aliro al la grandaj mine- 
ralaj rezervoj en la insulego. Groenlando tamen ne celas kompletan rompon 
de ciuj kontaktoj kun la EK, sed deziras asocian statuson kian havas iamaj 
britaj kaj francaj kolonioj. Tio donus al Groenlando la eblecon pli libere 
traktadi pri la fiŝkapto-rajto kaj la ekspluatado de la naturaj ricajoj de 
la grundo.

La plej favoraj voĉoj pri la rezulto venas el la Feroaj Insuloj, kiuj, same 
neapartenantaj al la EK, havis malfacilaĵojn pro sia ekskluditeco el la tra- 
diciaj rajtoj kapti haringojn en la Norda Maro apartenanta al la EK-terito- 
rio. Same malfaciligis la kaptado en la akvoj ĉirkaŭ Groenlando. La feroanoj 
certe prave esperas ke la groenlandanoj pli volonte intertraktos kun malno- 



va, same malgranda partnero ol kun la premaj kolosoj de la sudo. La feroa- 
noj ankaŭ posedas la plej aktualan teknologion de moderna fiŝkaptado, kiun 
ili volonte disponigos kontraŭ favora traktado far la groenlandanoj. Tamen 
ambaŭ nacioj ankoraŭ ne sufiĉe evoluigis la produktadon kaj komercan disdo- 
nadon de la pli enspezigaj specialaj finproduktoj. Kaj ambaŭ ne havas la 
necesan kapitalon por pli grandskala industria evoluo.

Danaj voĉoj bedaŭras la foriron de Groenlando el la EK. Same kiel EK, ili 
diras ke ili volas faciligi la problemojn kiuj eble ekestos por Groenlando, 
sed la danoj ne intencas kompensi la forfalontajn subtenojn. Danlando, kiu, 
ne konsiderante la jutlandajn flintŝtonajn minejojn dum la ŝtonepoko, neniam 
disponis pri naturaj ricajoj en la grundo, sekurigis por si la samrajtan de- 
cidon pri la ekspluatado de la groenlandaj mineraloj kaj ne perdos tiujn am- 
bauflankajn rajtojn, sed la disponigo de necesa kapitalo far la EK por ties 
ekspluatado nun tre malfaciligis kaj la pozicio kontraŭ Groenlando malforti- 
gis. Reprezentantoj de la politikaj partioj argumentis ke la groenlandanoj 
(kiuj ja en 1972 partoprenis la intensajn preparojn de la tiama samtema re- 
ferendumo kaj de tiam neniam plu formetis tiun temaron) ne estis sufiĉe pre- 
paritaj por la nuna decido. Kiam oni samtempe uzas por Danlando la esprimon 
”Suddanlando”, kio aŭtomate implicas la nomon "Norddanlando" por Groenlando, 
tiam oni demandas sin, cu eble tiuj reprezentantoj bone komprenas la verajn 
interesojn de la groenlandanoj.

Nu, kiel dirite, la tempo montros, ĉu la groenlandanoj ekonomie miskalkulis 
kaj eble estos pagintaj tro altan prezon por la stabiligo de la propra iden- 
teco, -----  se entute por tio ci iu prezo povas esti tro alta.

Dirk Willkommen
(Atentu ankaŭ la resumon de raporto de prof. d-ro Theodor Veiter en paĝo 14.)

LETERO DE LEGANTO
jA.Ĉ,bano[ ka.[ Kosovo

-
Kiel oni skribas en ETNISMO 27, J,a albanoj en Jugoslavio protestas kontraŭ 
antaŭenigo de la serbaj lingvo kaj kulturo en Kosovo. Oni devas ankaŭ scii 
ke multaj albanoj logas ekster la ”aŭtonoma'’ regiono kaj eventuala albana 
respubliko certe inkludus la urbon Ulcinj donante al la nova ŝtato buŝon 
al la maro.

Bedaŭrinde, se kompreneble, la alban-parolantoj en Kosovo, jam 8o % el ciuj 
enloĝantoj, volas plifortigi sin. Multaj serboj, kiuj jam de generacioj lo- 
gas en Kosovo, suferis pro racistaj atakoj kun la celo devigi ilin forlasi 
la regionon kaj elmigri norden al la serba respubliko. La albanoj sercas 
aliamaniere pligrandigi la procentaĵon; Multaj ciganoj estis devigitaj per- 
forte enskribi sin kiel albanojn en la lasta popolnombrado. Oni ankaŭ ata- 
kis ciganojn kiuj konstruis siajn proprajn kulturajn centrojn. La albanoj 
ne nur volas forpeli la serbojn, sed ankaŭ engluti tiujn ciganojn por fari 
la regionon loo-procente albana.

Se la centra jugoslava registaro havus la kuraĝon elformi albanan respubli- 
kon (kiu ne havus precize la samajn limojn kiel Kosovo), tio forigus la ti- 
mojn de la albanoj, kiuj siavice traktus pli bone la minoritatojn interne 
de la nova Ŝtato. Daniel Koenen

ETNISMO tre bonvenigas opini-esprimojn, korektojn, kiajn ajn kontribuaĵojn 
de la legantoj kaj principe pretas publikigi ilin, kvankam eventuale mal- 
longigitaj. ETNISMO ne transprenas responson pri leteroj de legantoj. Se 
tia letero aperas pseŭdonimo aŭ kun nom-mallongigo, ETNISMO konas la veran 
nomon•

Heribert Barrera, 
prezidanto de la 
Parlamento de 
Katalunio

SOM UTIA
'TIACJO!"’

La totalisma spirito de la frankismo pluimpregnas la 
pensadon de tiuj kiuj direktas la hispanan politikon. 
Cinike ignorante la signifon de la libereco de pensa- 
do kaj esprimado kiun ili pretendas defendi, ili neas 
al ni la rajton malkonsenti pri iliaj opinioj kaj es- 
ti aliaj. La legoj ankoraŭ ne permesas al ili finatin- 
gi siajn celojn kaj puni kiel delikton la publikan 
substrekadon ke Katalunio estas nacio, ke ni ne volas 
ke Katalunio estos definitive dulingva lando, ke tie 
ci ekzistas nur unu flago kiun ni konsideras nia kaj 
ke la Katalunaj Landoj estas kultura kaj historia re- 
alajo. Sed la morala premo antaŭeniras. Dum la pasin- 
ta j semajnoj jam aperis katalunoj kiuj, sub la pre- 
teksto eviti venenadon de la aferoj, konsilas rezigni 
propravole pri tiuj substrekadoj aŭ mallaŭtigi ilin. 
La provo senfortigi nin de ene ne estas nova kaj ne 
estas io alia ol la ripeto de la sukcesplena manipu-
lajo, kiu - komence de tiu ĉi jarcento - kreis, el Madrido, la leruksismon 
(2) kiu malfruigis, je 25 jaroj, la aŭtonomion ĝis atingo en 1932.

Paralele al tiu ĉi rekta ofensivo kontraŭ la manifestacioj de nia identeco 
kaj kontraŭ niaj simboloj ekzistas la plej kamuflita provo daŭrigi la asi- 
miladon surbaze de la t.n. unuformigo de la traktado de la aŭtonomioj. Ni 
diris plurfoje ke Katalunio ne estas la Manco kaj ke, do, ni ne povas ak- 
cepti ke, por eviti la supozatan kaoson kiu povus ekesti se la Manco estus 
traktata kiel volas esti traktata Katalunio, la sola vojo devas esti trak- 
ti Katalunion kiel, laŭ ilia kompreno, necesas trakti la Maucon. Katalunio 
volas politikan aŭtonomion, kaj ni ne povas toleri ke, pere de la akordigo 
inter UCD (UniSn de Centro Democratico - Unio de Demokrata Centro) kaj 
PSOE (Partido Socialista Obrero Espanol - Hispana Laborista Socialista 
Partio) kaj la sinsekvaj harmoniigoj, cio finigos en malgranda malcentrigo 
kie la plenumado de la magraj administraj kompetentecoj de la ”Generalitat” 
(la tuto de la katalunaj aŭtonomio-aŭtoritatoj) pasos en la manojn de la 
provincestraroj. Se tiuj ci provoj sukcesus, malmultajn fojojn la mondo 
ceestintus tiel gigantan ridindigon kiel tiun kiun ni katalunoj suferintus 
dum tiuj ci ses jaroj de post-frankismo.
Al ĉio ĉi necesas diri NE kaj necesas diri tion kun energio. Videbligas 
ĉiun fojon pli klare ke la bonaj vortoj kaj la bonaj manieroj servas por 
nenio. El tio fontas la devontiga neceso de kunvenoj kiel la tago de Sank- 
ta Johano en la futbalstadiono ”Camp Nou" aŭ tiu de la Pinarbo Tribranca 
de dimanĉo, la 19 de julio. La naciaj katalunoj, dormetigitaj per la tri- 
umfisma dirado de tiuj kiuj nianome konsentis pri la katastrofaj kompromi- 
soj kiujn signifas la Konstitucio kaj la Statuto, devas vekigi kaj remobi- 
lizigi por la defendo de la rajtoj de Katalunio. De la efikpovo de tiu ci 
mobiliziĝo kaj de tiu ĉi defendo dependas nia postvivado kiel popolo.
(1) "Som una naci6” signifas "Ni estas nacio”.
(2) Leruksismo: Alejandro Lerroux y Garcia (186^ - 19^9) estis kastilia 

jurnalisto kaj politikisto respublikana kaj kontraŭklerikalista, kiu 
apogate far enmigrintoj akre kontraŭbatalis la katalunan aŭtonomiemon.

MOVA POLITIKA 
FENOMENO EN
KATALUNIO

Ene de la naciista panoramo de la Katalunaj Landoj kaj specife en la t.n. 
Princlando aperis/ antaŭ unu jaro, nova populara mobiliz-fenomeno kiu 
atingis neantaŭvideblajn nivelojn, kaj gi promesas farigi grava forto es- 
tonte: Temas pri la "Alvoko por la defendo de la lingvo, la kulturo kaj 
la nacio katalunaj”.
La registara sango en la Hispana Stato malmoligas gian politikan gvidlinion 
pri la “aŭtonomaj teritorioj” per reduktigo de la magraj povoj atingitaj de 
la respektivaj statutoj; per bremsado de la kompetentec-transdono pri eko- 
nomiaj aferoj kiuj permesus la financadon de tiuj aŭtonomi-povoj; per kre- 
ado de ŝtataj organizaĵoj paralelaj al tiuj aŭtonomaj; per impulsado de di- 
versaj legoj-dekretoj kiuj firmigas kaj pligrandigas fortan dislingvecon 
(diglosecon) sub la preteksto de lingva samrajteco, ktp.
Iom post iom oni subpremas ĉiun naciistan manifestiĝon ĉu kulturan, ĉu po- 
litikan kaj iom post iom la popola kolero kreskas. Paralele la parlamentaj 
partioj, ec la maldekstro, prenas neniun klaran defendan sintenon antaŭ 
ci tiu kultura genocido kaj daŭre akceptas ian interkonsenton tre klaran 
ekde tiu fama 23-a de februaro 1981.
En tiu arda situacio aperas en madrida gazeto “Manifesto” subskribita de 
2.3oo intelektuloj (kiujn, escepte la unuajn dek, neniu konas), kaj en gi 
oni diras interalie ke en Katalunio la kastililingvanoj estas diskrimina- 

lunaj institucioj altrudas la katalu-
aj devigas la instruistojn forlasi si- 

Salses

Tarragona

Plana

ia

Alacant 
Guardamar

astello 
de la

Ciutat 
Mallorca

<2

ajn laborpostenojn se ili ne 
konas ĝin; ktp. Ci tiu doku- 
mento, entute demagogia, for- 
te disvastigas tra la tuta 
stato, ĉar la Tegistaro tion 
faciligas kaj ĝin oni prenas 
kiel pretekston por pravigi 
la baldaŭ aperontan legon pri 
harmoniigo de la aŭtonomioj.

(Daŭrigo en pago 5»)

La KATALUNAJ LANDOJ ampleksas 
la t.n. Princlandon (la hispa- 
niajn provincojn de Ĝirona, 
Lleida, Barcelona, Tarragona), 

qla Reglandon de Valencia 
<—J*Ma6 (la provincojn de Caste- 

116 de la Plana, Valencia, 
Alacant) sen la plej okciden- 
taj partoj, la Balearojn, la 
francian Rusiljonon, Andoron 
kaj la urbon L'Alguer en nord- 
okcidenta Sardio (Italig), su- 
me proksimume 6o.ooo kna kun 
8-lo milionoj da katalunlin- 
gvanoj. (En la Aran-Valo oni 

lingvo-limo parolas la gaskonan
dialekton de la okci- 

administraj limoj tana lingvo.) 

En tiu ĉi situacio kaj en tiu ĉi momento la plej gravaj intelektuloj de la 
Princlando organizigas kaj alvokas al solidareco kaj al popola protesta 
mobiliziĝo en la Barcelona Universitata Aulo.
Pluraj kulturaj asocioj, inter ili CIEMEN, ĈMNIUM CULTURAL, ktp. komencas 
kampanjon por aliĝoj kaj subskriboj. Post nur unu semajno la reago estas 
tiel multnombra ke oni decidas organizigi per Konstanta Asembleo en kiu 
membra libervole ĉiuj kulturaj kaj civitanaj asocioj aligintaj al la Kam- 
panjo. Post la unuaj kunvenoj oni verkas jenan ALVOKON:

POR DEFENDO DE LA LINGVO, LA KULTURO KAJ LA NACIO KATALUNAJ

La kataluna nacio formiĝinta dum jarcentoj estas nuntempa realaĵo 
kaj samtempe priestonteca projekto konfirmita surstrate en niaj 
urboj kaj vilagoj paceme, sed firme far milionoj da personoj. La 
naciaj realajoj kiel la nia estas agnoskitaj kaj protektataj en 
la internaciaj paktoj de la homaj rajtoj de la UN kies unua arti- 
kolo substrekas: "Ĉiuj popoloj rajtas je libera decidado. Laŭ tiu 
ci rajto ili libere establas sian sistemon kaj prizorgas ankaŭ 
sian ekonomian^ socian kaj kulturan evoluon." Nia popolo neniam 
cesis postuli ci tiujn rajtojn post kiam oni estis forpreninta 
gian liberecon perforte, kaj post la violenta etapo subprema de 
la lasta diktaturo gi komencis reakiri la proprajn instituciojn 
tra la pacema pakto-vojo malgraŭ tio ke gi devis akcepti dekomence 
altruditajn limigojn. Tamen serio da simptomaj faktoj,kiuj amasi- 
gis de post la 23-a de februaro^ prezentas motivon por pensi ke* 
la procezo de nacia refirmigo, ĵus rekomencita, troviĝas en danĝero. 

Plian fojon ni konstatas ke, en la historio de la Hispana Ŝtato, 
puĉon oni utiligas por ataki la diversajn aspektojn kiuj difinas 
la katalunan nacion: instituciojn, identecosignojn, kulturon kaj, 
tre signifoplene, la lingvon.

Antaŭ la provoj entute restarigi la centrismon en ekonomio, poli- 
tiko kaj en socia ordigo kun samtempa malgrandigo de la po- 
voj de la Parlamento kaj Registaro de la "Generalitat" ĝis 
sub tiuj minimumoj fiksitaj en la Kataluna Statuto, dum 
samtempe estas malhelpataj la statutoj de la Valencia Lando 
kaj de la /Balearaj/ Insuloj;

antaŭ la provoj konfuzi la publikon prezentante la aŭtonomion kiel 
problemon por la demokratio dum la reala alternativo estas: 
aŭtonomio aŭ diktaturo;

antaŭ la obstakloj por la libera evoluo de la kataluna kulturo 
kiuj malebligas gian normalan prezentiĝon en la amaskomuni- 
kiloj;

antaŭ la projekto altrudi superan inspektadon, kun politika cen- 
zura rajto, en la instruado kaj eĉ malgrandigi la aŭtono- 
mion de la edukcentroj inkluzive de la universitato;

antaŭ la premoj por dividi la unuecon de la kataluna lingvo, la 
provokoj por starigi parton de la enmigrinta logantaro kas- 
tililingva kontraŭ la propra lingvo de la lando kaj malhelpi 
la lingvan normaligon kaj reakiron;

fine, antaŭ la rifuzo akcepti la ekziston de nia nacio, ni

DEKLARAS nin pretaj:

1. defendi la demokratiajn instituciojn de la kataluna popolo 
kaj tial repuŝi kian ajn normon kiu malvastigus iliajn kom- 
petentecojn;

2. urĝi la partiojn kaj politikajn movadojn, sindikatojn, urb- 
estrarojn kaj reprezentajn asociojn preni klarajn kaj deci- 



dajn starpunktojn favore al la minacataj naciaj rajtoj;

3. plene apogi la kampanjon por ke la sociaj amasmedioj en nia 
areo alprenu katalunajn enhavojn, uzu la katalunan lingvon 
kaj donu prioritaton al tiuj aferoj kiuj rilatas al niaj 
naciaj rajtoj;

4. impulsi la normaligon de la uzo de la kataluna lingvo en 
ĉiuj sektoroj de la kolektiva vivo, sen plursenceco nek 
malforteco kiuj ĉiam favoras la diskriminacion kontraŭ la 
kataluna; tiusence ni plene apogas la Deklaracion hieraŭ 
subskribitan far diversaj eminentuloj kontraŭ la tiel noma- 
ta "Manifesto por la lingva egalrajteco en Katalunio";

5. garantii kontraŭ ĉiuj manipuladoj la respekton al la rajtoj 
de la enmigrintoj ne katalunlingvaj kaj faciligi ilian li- 
bervolan integrigon en la komuna tasko de nacia rekonstrua- 
do en klimato de paca kunvivado;

6. fortigi la kunlaboradon inter la Katalunaj Landoj nuntempe 
viktimoj de intensa divido-politiko;

7. solidariĝi kun la justaj postuloj de la aliaj popoloj de 
la Ŝtato;

8. J’®'*-! inspektadon far la kompetentaj internaciaj organiza-
joj por ke ili konstatu kaj jugu senpartie la situacion de 
la lingvo kaj kulturo kaj la realajn eblecojn praktiki la 
rajton de la katalunoj sin regi lau la agnoskitaj principoj 
de la menciitaj paktoj de la UN.

kataluna popolo sciis en aliaj okazoj reagi firme antaŭ la agre-La
soj. Venis la momento por restarigo de nia popolo kiu donu kontinu- 
econ kaj firmecon a la defendo de la lingvo, la kulturo kaj la na- 
cio katalunaj. Barcelona, la 18-an de marto 1981.

Komenciĝas serioza mobiliziĝo laŭcele kolekti subskribojn, urbestrarajn 
aliĝojn kaj informajn kunvenojn en diversaj urboj organizitaj far lokaj 
komitatoj kiuj estas formitaj de la propraj civitanaj kaj kulturaj aso- 
cioj, dum la parlamentaj politikaj partioj preskaŭ ĉiam ekskludas sin.

En tiu momento la ALVOKO antaŭvidas amasan kaj centran arangon por la 
24-a de junio, dato kiun de antaŭ kelkaj jaroj oni potencigas por ke gi 
fariĝu la "tago de la Katalunaj Landoj". Temas pri la projekto plenple- 
nigi la Barcelonan futbalstadionon "Camp Nou" sub la devizo "NI ESTAS 
NACIO", fakto kiun la ministro Martin Villa neis denove antaŭ kelkaj ta- 
goj. Antaŭ la skeptikeco de la partioj kiuj estas konvinkitaj pri la ne- 
ebleco grupigi loo.ooo personojn en tiu ci momento <jle politika elrevigo, 
ĉar ili mem delonge ne kapablas kunvenigi pli ol 2o.ooo personojn en ma- 
nifestadoj kiujn ili jugis pli gravaj, komencigas dua popola mobiliziĝo 
ĉie en Katalunio kun la celo plenigi la stadionon kaj ebligi ke ni kune 
diru "NI ESTAS NACIO".
Du semajnojn antaŭ la fiksita dato, kiam oni antaŭvidas ke la celo povos 
realiĝi, la parlamentaj politikaj partioj, ĉefe PSC-PSOE (t.e. la HLSP 
en Katalunio) kaj PSUC (t.e. la komunista partio en Katalunio) kiuj havas 
la plej grandan parton de la maldekstrulaj vocoj en Katalunio, iniciatas 
bojkotan kampanjon kun la celo nuligi la arangon, partoprenante en orga- 
nizaj asembleoj ka^j distribuante konfuzajn aŭ^falsajn informojn al la ga- 
zetaro. PSC-PSOE ec publikigas ke dum la aranĝo oni parolos nur pri la 
defendo de la Konstitucio, kio momente provokas malmobilizigon en kelkaj 
komarkoj kie malfacile alvenas la rektaj informoj de la ALVOKA asembleo. 
Kvar tagojn antaŭ la okazajo kaj pro la neeblo bremsi la aranĝon^kiu unua- 
foje sukcesis mobilizi grandan nombron sen helpo de la partioj, ci tiuj 
aliĝas al la aranĝo.

En tiu preciza momento la supera pro- 
vincestro, rekta reprezentanto de la 
Hispana Stato, minacas nuligi la kun- 
venon se oni legos la MANIFESTON apro- 
bitan de ciuj asocioj kaj kiun la par- 
tioj ne sukcesis modifi»
La 24-a de junio 1981 rolos historie 
kiel venko de la kataluna naciista mo- 
vado, kiu kun reago absolute populara, 
malgraŭ la bojkoto far la ŝtataj par- 
tioj kaj la minacoj de malpermeso, 
sukcesis ke loo»ooo vocoj unuanime 
kriis "NI ESTAS NACIO!”.

Tamen la motivo de ĉi tiu artikolo ne 
estas raporti pri tiu dato, sed paroli 
pri la ALVOKO, ĉar la mobilizigo ne 
finigas ci tie. La 11-an de septembro 
ciujare okazas la DIADA (t.e. proksi- 
mume: ”intensa tuttagajo”), kiu memo- 
rigas la invadon, en 1714, far la ar- 
meo de Filipo la Kvina en Katalunion 
kaj la falon de Barcelono. Ciujare gi 
havis sintenon pli-malpli postuleman 
kun naciista karaktero kaj ciujare la 
Madrida registaro malfideme rigardis 
ĝin. a
Okazas ke ci-jare la partioj fidelaj 
al la ”interkonsento” antaŭ la neevi- 
tebla bezono kunvoki manifestacion 
akordas ĝin okazigi sen unueca devizo: 
Iuj faros tion por la demokratio, ali- 
aj por la konstitucio, pliaj kontraŭ 
la membriĝo en NATO, ktp», sed neniu 
proponas ian naciistan postulon en ci 
tiu momento en kiu oni preparas tiun 
Harmoniigan Legon.
La Asembleo de asocioj, kiu ne antaŭ- 
vidis sian partongrenon kiel tia en 
la manifestacio, ĉar ĝi opiniis tion 
afero de la partioj, konstatante ke 
ili perfidas la postuleman kaj naci- 
istan sintenon kiu ciujare ripetigas 
kaj samtempe ili rifuzas la devizon 
”NI ESTAS NACIO”, denove mobiliziĝas, 
sed sub la devizo ”NI ESTAS NACIO”. 
La rezulto estas tia ke post la sen- 
enhava manifestacio de parlamentanoj 
gi sukcesas grupigi f>li ol loo.ooo 
personojn kiuj laute prklamas ”NI 
ESTAS NACIO” sendepende de ilia par- 
tianeco. Duafoje kaj neatendite mo- 
bilizforto de la partioj estas supe- 
rita, kaj unuafoje en la historio de 
Katalunio post Filipo la Kvina parto- 
prenas en tiu mobilizigo movado tute 
senpartia kun tre populara konsisto: 
la ALVOKO.
Antaŭ ĉi tiuj okazintaĵoj oni planas

LA ALIAJ 
KATALUNIANOJ

Enmigrado al Katalunio certe ne 
estas fenomeno de niaj jaroj: Ci 
tiu regiono ĉiam magnetis por la 
aliaj partoj de la duoninsulo. 
Sed interesas la ŝanĝiĝoj de la 
deveno:

En 1975 61,9 % de la enloĝantoj 
de la Princlando estis tie nas- 
kitaj, kaj en 193o estis 62,86 %. 
La procentaĵo de personoj naski- 
ta^j en Andaluzio preskaŭ kvarob- 
ligis: 193o - 4,24, 1975 - 15,7. 
Dum en 193° vivis en Katalunio 
nur 2.5oo homoj el Esfremaduro, 
en 1975 estis 184.163 (o,25 % kaj 
3,2 %). Unuavide surprizas la in- 
verso rilate al la najbaraj Ara- 
gono kaj Valencia Lando: En 193o 
8,o5 % de la katalunianoj estis 
naskitaj en Aragono, dum en 1975 
estis nur 3,1 %, kaj la procenta- 
ĵo de Valenci- (kaj Murci-)naski- 
toj falis de 13,21 al 4,2, kvan- 
kam la nuna absoluta nombro multe 
superas tiun de 193° (244.926 en 
1975 kontraŭe al 132.806 en 193°).

En septembro 1979 la semajnrevuo 
CAMBIO 16 dgmandis titolpaĝe: CU 
KATALUZOJ AU ANDALANOJ? En la ĉef- 
artikolo oni kontrastigis du ek- 
zemplajn kazojn: la 29-jaran Ju- 
lio Vargas Magdaleno, el la pro- 
vinco de Granado, kiu havas anda- 
luzan edzinon kaj infaneton, la- 
boras kiel klimatizisto kaj neniel 
pretas lerni la katalunan, kaj la 
65-jaran Ramon Fernandez Jurado el 
la provinco de Almerio, kiu de 60 
jaroj vivas en Katalunio kaj post 
pensiiĝo kiel meblisto oficas nun 
kiel ..... instruisto de la kata- 
luna lingvo kaj tradukisto inter 
tiu ĉi kaj la kastilia lingvoj. 
(Krome, laŭ la revuo, li parolas 
la Internacian Lingvon.) Dum Var- 
gas nur revas pri reiro al Gua- 
dix kie li naskiĝis, Fernandez 
estas plene integrita en la kata- 
lunan socion konstatante pri la 
enloĝantoj de sia loĝkvartalo en 
Hospitalet de Llobregat (kie vi- 
vas ankaŭ Vargas): ”9® % estas 
enmigrintoj, kaj ni Io % estas 
katalunoj.” Pli kompleta integri- 
go ne imageblas.




























